
MASOLO YA BIBLIA NA BIFWANISU

Noa Vandaka ti Lukwikilu na Nzambi
KUYANTIKA 5:28–8:22

s

NOA, MUNTU MOSI YA LUNUNGU, ZINGAKA
NA NSI-NTOTO YA MUBULU. KUZINGA NA
KATI YA BANTU YA MBI YINA VANDAKA
KUZITISA VE YEHOWA VANDAKA MPASI
SAMBU NA YANDI.

NOA, ME ZABA NDE
LUZINGU KELE MPASI.
KILUMBU MOSI ADAMI
SONGAKA MU NDE
MAMBU ME BEBAKA

BANDA NTAMA KIBENI.

KANSI YEHOWA
TUBAKA NDE NGE
TA NATILA BETO
NDEMBIKILU.

KANSI PAPA
NKI MUTINDU?
MU FWETE SALA
NKI SAMBU NA

KUSOBA MAMBU?

YEHOWA BAKALA LUKANU YA
KUNOKISA MVULA YA NGOLO
SAMBU NA KUFWA BANTU YA MBI.
YANDI SONGAKA NOA MUTINDU
YANDI TI DIBUTA NA YANDI LENDA
GULUKA.

TUNGA MASWA. NGE TI
DIBUTA NA NGE FWETE

KOTA NA MASWA, MPI NGE
FWETE KOTISA BANDEKE
MPI BAMBISI YA MITINDU
YONSO, SAMBU YO LANDA

KUZINGA.

MU TA SALA
MAMBU YONSO
YA NGE ME

TUBA.

NOA SONGAKA NKENTO NA YANDI, BANA NA
YANDI TATU YA BABAKALA, MPI BANKENTO
NA BO MAMBU YINA YEHOWA TUBAKA. YO TA BAKA

NTANGU MINGI
SAMBU NA KUTUNGA
YO! KETI BETO ME
ZABA KILUMBU YINA
MVULA YA NGOLO

TA NOKA?

VE, KANSI
YEHOWA TA

SADISA BETO NA
KUGULUKA.

ZIKU YO BAKAKA BAMVULA 40 TO 50 SAMBU NA KUTUNGA
MASWA! YO LOMBAKA NDE BO ZENGA BANTI, BO YIDIKA
MABAYA, BO TULA GUDRO SAMBU MASA KUKOTA VE,
MPI BO SALA BISALU MINGI YA NKAKA.

NOA LONGAKA MPI MAMBU YA
YEHOWA, KANSI BANTU VANDAKA
VE KUWILA YANDI.

BAMPANGI NA MU
TUBAKA NDE BETO
KE BEBISA NTANGU
NA BETO NA KUTUBA
MAMBU YA YEHOWA
MPI NA KUTUNGA

MASWA.

BETO FWETE KWIKILA
NDE YEHOWA TA

FUTA BETO SAMBU
NA KISALU NA BETO

YA NGOLO.

NA NTANGU YINA FWANAKA, NZAMBI
SONGAKA NOA TI DIBUTA NA YANDI NA
KUKOTA NA MASWA. BO VANDAKA KAKA TI
BILUMBU NSAMBWADI SAMBU NA KUKOTISA
BAMBISI YA MITINDU YONSO NA MASWA!

NA NIMA YEHOWA
KANGAKA KIELO.

MVULA NOKAKA BILUMBU 40.
NTANGU FIOTI NA NIMA ATA
BANGUMBA YA KULUTA NDA
DINDAKA NA MASA!

NKI NTANGU
BETO TA

BASIKA NA
MASWA?

MVULA MOSI
ME LUTA

BANDA BETO
SALAKA YO!

YEHOWA TA
SONGA BETO

NTANGU YINA YO
ME FWANA NA
KUBASIKA.

KWIKILA
NA YANDI.

NSUKA-NSUKA, YEHOWA SONGAKA NOA
NDE NTANGU YA KUBASIKA ME LUNGA.
BANTU YONSO YA MUBULU MPI YA MBI
FWAKA!

YEHOWA SALAKA NKONGOLO BONSO KIDIMBU YA
LUSILU YINA YANDI SILAKA NDE YANDI TA NOKISA
DIAKA VE MVULA YA NGOLO SAMBU NA KUFWA
BIMA YONSO NA NTOTO.

NOA TI DIBUTA NA YANDI GULUKAKA
SAMBU BO VANDAKA TI LUKWIKILU.

INKI MALONGI BETO KE BAKA NA
DISOLO YAI?
SAMBU NA NKI MBALA YA NKAKA YO VANDAKA
MPASI NDE NOA KUVANDA TI LUKWIKILU?

KIMA KE SADISA NA KUZWA MVUTU:
MATAYO 24:38, 39; BAEBREO 11:7.

SAMBU NA NKI NOA TI DIBUTA NA YANDI
VANDAKA TI MFUNU YA NTIMA-NDA?

KIMA KE SADISA NAKUZWA MVUTU:
KUYANTIKA 6:14; 7:6; 8:13-16;
BAEBREO 6:12.

SAMBU NA NKI NGE KELE TI MFUNU YA
LUKWIKILU MPI NTIMA-NDA?

KIMA KE SADISA NA KUZWA MVUTU:
MATAYO 24:36, 37; BAEBREO 10:36-39.

